
масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

ЧЕГАРА БОЖХОНА ПОСТЛАРИ ФАОЛИЯТИДА “АВТОМАТЛАШТИРИЛГАН ЙЎЛОВЧИ 
ҲАРАКАТИ” МОБИЛ ИЛОВАСИНИ ЖОРИЙ ЭТИШ ОРҚАЛИ ИҚТИСОДИЙ ТАҲЛИЛНИ 

ТАКОМИЛЛАШТИРИШ 
 

Аннотация. Ушбу мақолада чегара божхона постлари фаолиятида иқтисодий таҳлилни самарали 
ташкил қилиш, шунингдек, йўловчилар ҳаракатини назорат қилувчи “Автоматлаштирилган йўловчи 
ҳаракати” мобил иловасини ишлаб чиқиш ҳамда уни амалиётга жорий этиш орқали иқтисодий таҳлилни 
такомиллаштириш борасида тадқиқот ишлари натижаси кенг баён этилган. 

Калит сўзлар: мобил илова, рақамлаштириш, гуруҳлаш, иқтисодий таҳлил методлари, хавфни 
бошқариш тизими. 

 
Muydinova Zilola Vokhid kizi, 

region of the Customs Committee, independent 

researcher of the Tashkent financial institute 
 

IMPROVEMENT OF ECONOMIC ANALYSIS THROUGH THE INTRODUCTION OF THE 
MOBILE APPLICATION “AUTOMATED PASSENGER PROCESSING” IN THE ACTIVITIES OF 

BORDER CUSTOMS POSTS 
 

Abstract. Тhis article extensively describes the result of research work on the effective organization of 
economic analysis in the activities of border customs posts, as well as the development of the mobile application 
"automated passenger movement", which controls passenger traffic, as well as improving economic analysis by 
introducing it into practice. 

Keywords: mobile application, digitization, grouping, economic analysis techniques, risk management 
system. 

 
Муйдинова Зилола Вохид кизи 

Инспектор Управления таможенного комитета 
по Ферганской области, независимый исследователь 

Ташкентского финансового института 
 

СОВЕРШЕНСТВОВАНИЕ ЭКОНОМИЧЕСКОГО АНАЛИЗА ПУТЕМ ВНЕДРЕНИЯ 
МОБИЛЬНОГО ПРИЛОЖЕНИЯ “АВТОМАТИЗИРОВАННЫЕ ПАССАЖИРСКИЕ 
ПЕРЕВОЗКИ” В ДЕЯТЕЛЬНОСТЬ ПОГРАНИЧНЫХ ТАМОЖЕННЫХ ПОСТОВ 

 
Аннотация. В данной статье подробно описывается результат исследовательской работы по 

эффективной организации экономического анализа в деятельности пограничных таможенных постов, а 
также разработка мобильного приложения "Автоматизированное перемещение пассажиров", которое 

контролирует пассажиропоток, а также совершенствование экономического анализа путем внедрения 
его в практику. 

Ключевые слова: мобильное приложение, оцифровка, группировка, методы экономического 
анализа, система управления рисками. 

Кириш 

Жаҳонда глобаллашув мамлакатларнинг иқтисодий жиҳатдан ўзаро алоқасини 

ҳамда халқаро иқтисодиётга ўзаро таъсирини тубдан ўзгартириб юборди. Жаҳон 

молиявий бозорларининг интеграциялашуви ягона глобал савдо тармоғининг нақадар 

муҳимлигини исботлади. Халқаро савдо иқтисодий ўсишни таъминловчи мамлакат 

бошқарувидаги асосий драйверлардан биридир. Бугунги кунда мамлакат халқаро 

савдосини такомиллаштириш, ўсишни таъминловчи экспортни қўллаб-қувватлаш, 

фуқаролар ҳамда чегаралар хавфсизлигини таъминлаш, божлар ва солиқларни 

ундириш, товарлар алмашинувидаги ўзгаришлар билан ҳамнафас фаолият юритиш 

божхона хизмати органларининг асосий мақсадидир.  

Жаҳон божхона ташкилотининг Рақамли божхона режасининг асосий таркибий 

қисмларидан бири Ташкилот тавсияларига асосланган ҳолда замонавий АКТларни 

қўллаб Жаҳон савдо ташкилотининг “Савдони соддалаштириш келишуви”ни амалиётга 

жорий этиш ҳисобланади. Ушбу келишувнинг мажбуриятларидан бири – божхона ҳамда 

бошқа чегара хизматлари фаолиятига янги автоматлаштирилган дастурларни фаол 

жорий этиш ва мавжудларини такомиллаштиришдир. 

Бутун дунё ҳамжамиятида барча соҳаларда илғор ўзгаришлар юз берар экан, 

давлат ва фуқароларнинг, давлат ва давлатнинг ўзаро алоқасини таъминлаш ҳамда 

уларга етарли даражада хизмат кўрсатиш билан бир қаторда, қисқа вақт мобайнида 

уларни етарли ахборот билан таъминлаш ҳар бир ривожланган ва ривожланаётган 

мамлакатнинг устувор вазифаларидан бири ҳисобланади. Ва албатта, ушбу вазифани 

рақамлаштиришсиз амалга ошириб бўлмайди. 

Ваҳоланки, мамлакатимизда божхона органлари фаолиятини, хусусан, чегара 

божхона постлари фаолиятини такомиллаштириш, чегара постлар орқали кириб 

келиши мумкин бўлган хавфларни минималлаштириш мақсадида рақамли 

технологиялардан фойдаланган ҳолда иқтисодий таҳлил усулларини янада 

такомиллаштириш ва янги босқичга олиб чиқиш ҳар қачонгидан долзарб аҳамият касб 

этмоқда.  

Таъкидлаш жоизки, божхона органлари фаолиятида ташқи иқтисодий фаолият 

субъектларига кенг бизнес имкониятлар яратиш ҳамда шаффоф инсон омилисиз 

божхона назорати ва расмийлаштирувини таъминлаш мақсадида бугунги кунда 34 та 

ахборот тизимлари, 44 та интерактив хизматлар ва 6 та мобил иловалар татбиқ этилган. 

Бироқ, ушбу ахборот тизимлари орқали олинган маълумотларни тизимли иқтисодий 

таҳлили олиб борилмаслиги мавжуд муаммоларнинг сабабларидан бири ҳисобланади.  

Адабиётлар таҳлили ва методология 

Шунингдек, А.Х.Худайбердиев, Ж.И.Исроилов, М.Қ.Пардаев, Н.Ҳ.Ҳайдаров, Ф.Додиев, 

Д.М.Расулев, Ш.А.Маджидов, Д.А.Исмаилов, Б.Т.Байхоновлар томонидан олиб борилган 

илмий тадқиқотларда [2; 22-б] эса, иқтисодий таҳлил ва унинг аҳамияти, иқтисодий 

таҳлилнинг самараси борасида кенг илмий тадқиқотлар олиб борилган.  

Шу билан бирга, божхона органларида тизимли иқтисодий таҳлилни амалга 

ошириш борасида божхона хизмати генерал-майори С.А.Арипов, иқтисод фанлари 

доктори, профессори Р.А.Турапов, иқтисодиёт фанлари доктори, доцент Ш.У.Азизов, 

иқтисодиёт фанлари бўйича фалсафа доктори А.О.Назаров, иқтисодиёт фанлари бўйича 

фалсафа доктори З.Маккамовлар томонидан божхона аудитини такомиллаштириш, 

божхона тўловларини оптималлаштириш ва халқаро тажрибаларни муваффақиятли 

имплементация қилиш борасида илмий тадқиқот ишлари олиб борилган. 

Тадқиқот жараёнида иқтисодий таҳлилни такомиллаштиришга оид халқаро 

ҳамда миллий тажрибалар бўйича илмий тадқиқотлар ўрганилди. Мақолани 

шакллантириш жараёнида кузатиш ва танлаб олиш, илмий-назарий, эмпирик кузатув 

усулларидан фойдаланилган. Тадқиқот натижаларининг ишончлилиги тадқиқотда 

қўлланилган хорижий ва миллий статистик манбалардан фойдаланилгани билан 

изоҳланади. 

 Бухгалтерия фанининг профессори, иқтисодчи Х. Р. Вайзман шундай ёзган эди: 

“...таҳлилни ривожлантиришнинг бошиданоқ унинг мақсадли ўрнатилиши, албатта, 

иқтисодий бошқарув эҳтиёжлари учун ҳисоб маълумотларидан фойдаланиш усули 

сифатида режалаштирилган эди”[4; 228-б]. 

Ўтган асрнинг яна бир машҳур олими, профессор В. P. Кондратовнинг фикрини 

келтириш мумкин: “...таҳлил билан якунланмаган бухгалтерия ҳисоби ва бошқарув ўз 

маъносини йўқотади: мақсадсиз бўлади” [1;32-40-б]. 

Муҳокама 

Мақолада қуйидаги хорижий давлатларнинг илғор тажрибалари ўрганилган ва 

таҳлил қилинган. Жумладан, етакчи мамлакатлар тажрибасига кўра, хусусан, 

Озарбайжон Республикаси Божхона хизмати томонидан йўловчилар учун ишлаб 

чиқилган “Smart Customs” мобил иловаси мавжуд бўлиб, аммо илова йўловчилар учун 

декларацияни расмийлаштиришни кўзда тутмайди ҳамда онлайн ҳуқуқий маслаҳат 

бўлимлари мавжуд эмас. 

Дубай божхона хизмати (Бирлашган Араб Амирлиги) Дубайга келган 

йўловчиларга божхона декларациясини электрон шаклда хавфсиз топшириш имконини 

берувчи ақлли мобил иловаси мавжуд, ушбу илова билан ҳозирги анъанавий қоғоз 

шаклидаги декларациялашдан воз кечилган. “iDeclare” деб номланган онлайн илова 

йўловчилар учун божхона расмийлаштируви жараёнини соддалаштириб, 

декларацияланиши шарт бўлган тижорат товарлари, шахсий буюмлари ёки нақд 

пулларини аэропортга келишидан олдин ёки кейин ўз-ўзидан декларациялаш 

имконини беради, бу уларнинг вақт ва ортиқча харажатларни тежайди. 

“iDeclare” ишга туширилиши билан Дубай божхонаси Яқин Шарқда йўловчилар 

учун ақлли мобил декларацияларни жорий этган биринчи божхона маъмурияти бўлган. 

Ушбу ақлли илова орқали маъмурият 2017 йилда 88,2 миллион йўловчини қабул қилган 

Дубай халқаро аэропортига йўловчи ташишни янада соддалаштиришни мақсад қилиб 

қўйган ва бу билан кетма-кет 4 йил давомида бутун дунё бўйлаб барча аэропортлардан 

биринчи ўринни эгаллаган. Бироқ ушбу илова фақат аэропортда ҳаракатланаётган 

йўловчиларга мўлжалланган. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/8 (3)-2023 

 

154 

Шунингдек, бажхона чегаралари орқали ҳаракатланаётган йўловчилар учун 

рақамлаштирилган божхона назоратини таъминловчи ахборот тизимлари ҳамда мобил 

иловаларга эга бошқа мамлакатлар тажрибалари ҳам ўрганилди. Хусусун, Дубай 

амирлиги (iDeclare), Япония (Japan Customs), Комбоджа (e-CD customs declaration), 

Индонезия (Customs Declaran@KNO) божхона хизматлари томонидан божхона 

аэропорти текширувлари жараёнида самарадорликни ошириш ва йўловчилар учун 

барча аэропорт терминалларида ўз товарларини декларациялаш имконини берувчи 

мобил иловалар ишлаб чиқилган. 

Шунингдек, АҚШда чегара орқали ҳаракатланаётган йўловчилар учун махсус 

“Mobile Passport” иловаси мавжуд бўлиб, ушбу илова орқали йўловчилар чегарани кесиб 

ўтгунга қадар 4 соат олдиндан маълумотларни киритиш ҳуқуқига эга бўлади ва барча 

божхона расмийлаштирувларини ушбу илова орқали амалга оширади.  

Халқаро тажрибаларни ўрганиш асносида шунга гувоҳ бўламизки, айни кунда 

жисмоний шахслар учун мукаммал божхона назорати ҳамда расмийлаштирувини амалга 

ошириш, чегаралар орқали ҳаракатланаётган йўловчиларнинг йўналишлар кесимида 

иқтисодий таҳлилини амалга ошириш имконини берувчи ягона тизим ҳамда мобил 

илова мавжуд эмас.  

Шу боис, чегара божхона постларида йўловчилар ҳаракатини назорат қилишни 

рақамлаштириш ҳамда қоғоз ҳужжатлардан воз кечиш, шунингдек, маълумотларни 

тўлиқ қайта ишлаш ва самарали таҳлилни олиб бориш мақсадида 

“Автоматлаштирилган йўловчи ҳаракати” мобил иловасини яратиш ҳамда амалиётга 

тадбиқ этиш мақсадга мувофиқ. 

Юқоридаги маълумотлардан келиб чиқиб божхона органларида чегара божхона 

постлари фаолияти таҳлил қилинган. Бу борада, Божхона органлари фаолиятини 

рақамлаштиришни чегара божхона постларида йўловчилар назорати ҳамда Йўловчи 

божхона декларациясини электронлаштириш бўйича маълумотларни таҳлил қиламиз. 

“Дўстлик” чегара божхона пости (кейинги ўринларда ЧБП деб юритилади) орқали 

2023 йил январь-май ойларида жами 2 737 621 нафар фуқаролар ҳаракатланган бўлса, 

шундан 1 315 803 нафар киришда, 1 421 818 нафар фуқаролар чиқиш йўлаклари орқали 

йўловчи божхона декларацияси (кейинги ўринларда ЙБД деб юритилади) 

расмийлаштирган ҳолда ҳаракатланган (1-жадвал).  

1-жадвал. 

“Дўстлик” ЧБП орқали ЙБД билан ҳаракатланган фуқаролар сони1 

 

№ 

Божхона 

пости 

коди 

Божхона 

пости 

ЙБД билан ҳаракатланган фуқаролар сони 

Жами Кириш Чиқиш Транзит 

1 3002 
"Дўстлик" 

ЧБП 
5048 1188 3317 543 

ЖАМИ   5048 1188 3317 543 

                                                             
1 “Йўловчи божхона декларацияси” ААТ дастури маълумотлари асосида 

“Яллама” чегара божхона пости орқали 2023 йил январь-май ойларида жами 302 

865 нафар фуқаролар ҳаракатланган бўлса, шундан 147 664 нафар киришда, 155 201 

нафар фуқаролар чиқиш йўлаклари орқали ҳаракатланган (2-жадвал).  

2-жадвал. 

“Яллама” ЧБП орқали ЙБД билан ҳаракатланган фуқаролар сони1 

№ 
Божхона 

пости коди 

Божхона 

пости 

ЙБД билан ҳаракатланган фуқаролар 

сони 

Жами Кириш Чиқиш Транзит 

1 27001 
“Яллама” 

ЧБП 
396 218 54 124 

ЖАМИ   396 218 54 124 

 

Ўзбекистон Республикасида 57 чегара божхона постлари мавжуд бўлиб, ушбу 

постлар орқали кунига ўртача 100 минглаб йўловчи ҳаракатланади. Иш ҳажми кўп 

бўлган чегара божхона постларида йўловчиларнинг божхона назоратини амалга 

ошириш кўп вақт сарфланишига ва ноқулайликлар пайдо бўлишига сабаб бўлади. 

Бундан ташқари, кўплаб чегара божхона постларида банк филиалларининг мавжуд 

эмаслиги ёки иш вақти 9.00 дан 16.00 гача бўлганлиги сабаб божхона тўловлари ҳамда 

йиғимларини тўлаш учун йўловчи шаҳар марказига бориши ва тўловни амалга 

ошириши талаб этилмоқда. 

Юқорида келтирилган маълумотлар асосида таҳлиллар натижасига кўра 

кўришимиз мумкинки, чегара божхона постларида йўловчилар назорати ҳамда Йўловчи 

божхона декларациясини расмийлаштиришни рақамлаштириш ҳамда рақамлаштириш 

асосида шакллантирилган маълумотлар базасида ахборотларни таҳлил қилиш мақсадга 

мувофиқ. 

Ўзбекистон Республикаси Президентининг 2022 йил 28 январдаги “2022-2026 

йилларга мўлжалланган Янги Ўзбекистоннинг тараққиёт стратегияси тўғрисида” ПФ-60-

сонли фармони билан тасдиқланган Янги Ўзбекистоннинг тараққиёт стратегиясининг 35-

мақсади (“Ўзбекистон бўйлаб саёҳат қилинг” дастури доирасида маҳаллий сайёҳлар сонини 

12 млн нафардан ошириш ҳамда республикага ташриф буюрадиган хорижий туристлар 

сонини 9 млн нафарга етказиш)да чегара ўтиш пунктларида сайёҳлар учун қисқа муддатда 

ўтиш тизимини жорий қилиш, бунда: 2022 йилда қисқа муддатда ўтиш тизими жорий 

этиладиган чегара пунктларини аниқлаш ва босқичма-босқич ўтиш пунктларини жорий 

этиш; тизим жорий этиладиган пунктларни жиҳозлаш, сайёҳлар учун шароит яратиш ва 

тартибларни назарда тутувчи тармоқ жадвал ишлаб чиқиб, Вазирлар Маҳкамасига 

тасдиқлаш учун киритиш топшириғи берилган. 

2023 йил 20 апрелдаги “Божхона қўмитаси Раисининг 2023 йил 

3 апрелдаги топшириғи ва Шахсий хавфсизлик бошқармасининг 2023 йил  

27 мартдаги 742с-сонли маълумотномасида қайд этилган коррупциявий омилларни 

бартараф этишга қаратилган чора-тадбирлар режаси”нинг 11-бандига мувофиқ 30 май 2023 

                                                             
1 “Йўловчи божхона декларацияси” ААТ дастури маълумотлари асосида. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/8 (3)-2023 

 

156 

йилга қадар Йўловчи божхона декларациясини расмийлаштириш ва божхона ахборот 

тизимига киритиш тартибини ишлаб чиқиш белгиланган.  

Аммо, амалиётда йўловчилар ҳаракати назоратини автоматлаштириш ҳамда 

“қоғозсиз” расмийлаштирувни амалга ошириш имкони мавжуд эмас. Шунингдек, жорий 

йилда мамлакат раҳбарининг Қирғизистон Республикасига расмий ташрифи доирасида 

келишувга биноан Ўзбекистон-Қирғизистон Республикалари чегаралари орқали 

ҳаракатланишда йўловчиларга қулайликлар яратиш мақсадида ID карталар ёрдамида 

ҳаракатланиш белгиланган. Бу борада кўламли ишлар амалга оширилганлигига қарамай 

ушбу тизим амалиётга ҳали ҳам жорий этилмади. Бунинг асосий сабабларидан бири, ID 

карталар орқали ҳаракатланган фуқаронинг чегарани кесиб ўтганлик фактини божхона 

органлари инспекторлари аниқлаш имкони мавжуд эмас. Натижада, белгиланган 

муддатларда жисмоний шахслар томонидан ўз эҳтиёжлари учун божсиз олиб кириш 

нормаларини назорат қилишнинг иложи бўлмайди ҳамда божхона чегаралари орқали олиб 

кириладиган товарлар ҳажми кескин ортади.  

Шу боис, чегара божхона постлари орқали ҳаракатланаётган йўловчилар учун 

божхона назорати ва расмийлаштирувини, хусусан, “Йўловчи божхона декларацияси”ни 

ҳамда “Божхона кирим ордери”ни расмийлаштиришни рақамлаштириш мақсадида 

“Автоматлаштирилган йўловчи ҳаракати” мобил иловасини яратиш ва амалиётга 

тадбиқ этиш мақсадга мувофиқ. 

Натижалар. Юқорида таклиф этилаётган мобил иловани амалиётга жорий этиш 

орқали божхона органларининг чегара божхона постлари фаолиятида нафақат 

иқтисодий таҳлил такомиллаштирилади, балки қуйидаги ёндош афзалликларга 

эришиш таъминланади: 

 чегарани кесиб ўтганлик факти мавжуд йўловчиларнинг ягона электрон, 

автоматик тарзда янгиланиб турувчи ахборот базаси (портфолиоси) яратилади; 

 замонавий ахборот-коммуникация технологияларидан, хусусан, катта 

маълумотлар тизими, булут технологияларидан кенг фойдаланиш имкони яратилади; 

 ҳар бир божхона чегара пости орқали ҳаракатланаётган йўловчиларнинг 

алоҳида назорати йўлга қўйилади; 

  бюджет ва бюджетдан ташқари пул маблағларидан самарали  

ва мақсадли фойдаланишга эришилади; 

 ушбу соҳага доир илмий-тадқиқот фаолияти самарали ташкил этилиши 

натижасида янги ёндашувлар ҳамда мезонлар ишлаб чиқилади. 

 йўловчилар ҳаракатини назорат қилишнинг шаффоф механизми ишлаб 

чиқилади; 

 “Йўловчи божхона декларацияси” ҳамда “Божхона кирим ордери” 

автоматлаштирилган тарзда расмийлаштирилади, қоғоз ҳужжатлардан воз кечилади; 

 аҳоли саломатлигига салбий таъсир кўрсатувчи омиллар бартараф этилади; 

 ижтимоий хавфли шахслар алоҳида хавф гуруҳлари асосида назоратга 

олинади; 

 инсон фактори камаяди, йўловчи ҳамда божхона органи инспектори 

ўртасидаги муносабат натижасида юзага келувчи коррупцион ҳолатлар олди олинади; 

 божхона чегаралари орқали ҳаракатланаётган йўловчилар, хусусан, туристлар 

учун қулайликлар яратилади ва мамлакат иқтисодиётининг асосий йўналишларидан 

бири этиб белгиланган туризм соҳасини ривожлантириш ва туристлар оқимини 

кўпайтиришга эришилади; 

 МICE (Meetings, Incentives, Conferences, Exhibitions – бизнес туризм) туризм 

иштирокчиларини божхона назоратидан ўтказишни соддалаштириш натижасида 

бизнес муҳитни ривожлантириш ҳамда Doing Business рейтингида юқори ўринларга 

кўтарилишга имконият яратилади; 

 божхона назоратини амалга оширишда божхона инспекторининг аралашувини 

камайтиришга (бу ўз навбатида мансаб ваколатларини суиистеъмол қилиш эҳтимолини 

сезиларли даражада камайтиради) эришилади; 

 Қирғизистон Республикаси билан ўзаро келишувлар асосида ID карталар 

орқали чегаралардан ҳаракатланиш йўлга қўйилганда жисмоний шахслар томонидан ўз 

эҳтиёжлари учун олиб кириш нормалари ҳамда муддатлари тўлиқ назорати амалга 

ошириш таъминланади (ID карталарда чегара қўшинларининг чегарани кесиб ўтганлик 

факти бўлмайди, бу эса ўз эҳтиёжи учун олиб кириш нормалари ҳамда муддатларини 

назорат қилишда қийинчилик туғдиради); 

 Ўзбекистон Республикасининг халқаро битимлардаги мажбуриятларини 

бажаришига ҳамда Муҳтарам Президентимиз Ш.Мирзиёев томонидан илгари 

сурилаётган энг аввало чегарадош давлатлар билан яқин дўстлик  

ва қўшничилик алоқаларини мустаҳкамлашга қаратилган сиёсатнинг амалий ечими 

бўлади деб ҳисоблаймиз. 

Хулоса 

Юқорида қайд этилган маълумотлар ва келтирилган таклифларга асосланиб 

шуни хулоса қиламизки, ҳозирги кунда иқтисодий таҳлилга асосланмаган ҳар қандай 

фаолият ўз самарадорлигини ошира олмайди. Негаки, ҳар қандай бошқарув қарорлари 

асосланган иқтисодий таҳлил орқали қабул қилинса, ўз ижобий натижасини кўрсатади. 

Иқтисодий таҳлил бугунги кунда ҳар қачонгидан ҳам муҳимроқ ва мамлакатнинг 

ҳар бир сектори ривожланишининг асосий омилларидан бири ҳисобланади. шу 

жумладан божхона органлари фаолиятини такомиллаштиришда, таҳлил қилинганда 

иқтисодий таҳлил усулларидан фойдаланган ҳолда узоқ муддатли режалар тузилади, 

уларни амалда амалга ошириш осонлашади. Бундан ташқари, иқтисодий таҳлил ҳар 

доим аниқ кўрсаткичлар асосида қарор қабул қилишга ёрдам беради. Кўрсаткичларни 

аниқлаш учун мақолада таклиф қилинган илова божхона органлари фаолиятини янада 

такомиллаштиришда муҳим омил ҳисобланади. 

